
[Ōstiārius, ad Iūlium ā balneīs redeuntem:]  
“Salvum lōtum, domine! Amīcī vēnērunt.”
 
[Iūlius hospitēs suōs salvēre iubet.]
 
[Iūlius, ad servōs:] “Date hīc sellās! [Ad hospitēs:]  
Quid stātis? Sedēte! [Ad Gāium:] Quid stās? Sedē!  
[Ad ministrum:] Temperā! Valdē enim sitiō. Miscē nōbīs!  
[Ad hospitēs:] Quis quid vult? [Ad Gāium:] Tū quid vīs?”
 
[Gāius:] “Miscē mihi calidum, nōn fervēns neque tepidum, 
sed temperātum. [Vīnum gustat.] Adice merum!” 
 
[Postquam bibērunt convīvae triclīnium ingrediuntur.]
 

How did people in the Roman Empire, whose native language was not Latin, learn 
to speak it? They practiced using dialogues of typical conversations the Romans 
would have about everyday life. The one provided here, taking place at a Roman 
dinner party, was adapted by the Latinist Hans H. Ørberg (1920-2010) from the 
Interprementa dialogues of 4th c. A.D. author Pseudo-Dositheus. The scene is a 
Roman dinner party, hosted by Julius, who has invited his friend Gaius and several 
other guests to dinner. He converses with his guests while giving various instructions 
to his slaves who are waiting on everyone at the party.

Ørberg, Hans H. Lingua Latina: Sermones Romani (Hackett 2012) pp. 13-14.  
With permission of Hackett Publishing.

balneae -ārum f pl = thermae
lōtus -a -um = lautus 
   part < lavāre; salvum lōtum!:  
   salvum lōtum tē esse gaudeō

temperā vīnum calidum frīgidō
sitīre (< sitis) = sitim patī
miscē aquam vīnō!

vīnum calidum
fervēns -entis = calidissimus

CONVĪVIUM 

Persōnae: 
Iūlius (hospes convīviī); Gāius (amīcus Iūliī); convīvae; ōstiārius; ministrī; servī

convīvium -ī n

[Iūlius:] “Sī vultis, discumbāmus!”
 
[Gāius:] “Ubi iubēs?”
 
[Iūlius:] “In prīmō locō discumbe!” 
 
[Convīvae in lectīs discumbunt. Affertur gustātiō: ōva, 
holera, piscēs...]
 
[Iūlius, ad singulōs ministrōs:] “Dā nōbīs prīmum bētās  
aut cucurbitās! Porrige mihi mappam! Ūnus ex vōbīs 
pānem frangat! Pōne oxygarum et lactūcās et cucumerēs! 
Dā sardīnās, siliquās et oleum Hispānum! Pōne discum 
cum ēscāriīs. Affer olīvās albās et cāseum!  
[Ad hospitēs:] Cēnāte!”
 
[Post gustātiōnem appōnuntur varia fercula, ut gallīna, 
lepus, aper.]
 

[Iūlius, ad ministrum:] “Praecīde aprum et gallīnam et 
leporem! Dā carnem assam! Valdē calet. Mandūcēmus!”
 
[Convīvae:] “Optimē factum est.”
 
[Iūlius, ad ministrōs:] “Date aquam ad manūs! – Extergē 
mēnsam! – Dā nōbīs bibere! Dā merum! Miscē calidum! 
Omnēs bibāmus!”
 
[Gāius:] “Sī permittis, prōpīnō tibi.”
 
[Iūlius:] “Bene accipiō.” [Ad alium convīvam:] Quid nōn 
bibis? Bibe, domine!”
 
[Convīva:] “Petīvī, et nēmō mihi dedit.”
 
[Statim minister eī vīnum dat.]
 
[Affertur mēnsa secunda: pōma, nucēs, mel, placentās.]
 
[Iūlius, ad ministrōs:] “Date nōbīs dulcem placentam!”
 
[Convīvae:] “Sufficit nōbīs. Eāmus iam! Bene  
nōs accēpistī.” 
 
[Iūlius, ad servum:] “Accende faculam!”
 
[Gāius:] “Dā ministrantibus bibere et cēnāre, et cocō,  
quia bene ministrāvit.”
 
[Discēdunt convīvae.]

discumbere = suīs  
   locīs accumbere

gustātiō -ōnis f = prīma pars  
   cēnae (↔ mēnsa secunda)
mappa -ae f = linteum ad  
   ōs tergendum
oxygarum -ī n = acētum  
   mixtum quod cum  
   piscibus gustātur
sardīna -ae f = parvus piscis
discus -ī m = catīnum
ēscārius -a -um  
   (< ēsca = cibus) = edendus;  
   f pl ūvae ēscāriae
ferculum -ī m = cibus quī ōrdine 
   convīvīs affertur
aper aprī m = porcus ferus
praecīdere = secāre
assus -a -um = igne coctus  
   sine aquā
calēre = calidus esse
mandūcāre = dentibus ūtī, ēsse
extergēre = dētergēre

prōpīnāre + dat = bibere ad  
   alicuius salūtem

placenta -ae f = pānis dulcis

facula -ae f = fax facis f

cocus -ī m = quī cibum coquit
ministrāre (< minister) = servīre 
   (convīvīs);  
ministrantēs = ministrī

convīvium -ī n

